
Hunauva ilagiinik ilauqatigiingniq?
Ilagiinik ilauqatigiingniq piyumapkaqpagait iligiiglutik havaqatigiigiangita ikayuqtigiigiangita ilihaqtut, 
ilagiik, iliharvingmi havaktut, nuatqatait ikayuliqhugit nutaqqat iniqtiriyaangita ilihaqtamingnik.

Nakuuyumik, piqpahuutilutik ikpigiyamingnik inugnik ikayuutauniaqtut nutaqqanut ilihimalirumik 
ikayuqtauliqtut naammaktut nakuuhaqhautiqaqtumik ayuiqharviqaqtut.

Ilihaqtut ikayuqtauyut tamainit nuatqatimingnit iniqtirittiarniaqtut taimaalu tikiniaqtaat ilihaqttiarutiktik 
piyumayatiglu inuuhirmingni.

Hapkua ihumagiyakhat:

• Ilagiit nutaqqat ilihaiyilraariyait ilihaqhimmaarvigiyaillu. 
• Tamaita nutaqqat pilaarutiqaqtut tikillugu piyumaqpiaqtamingnik.
• Nakuuyut iliharviit nakuutqiyannguqtaaqtut angayuqqaat ilaugaangamik.
• Tamaita ilagiit iliharviillu nakuutqiyanik piyumautiyait nutaqqamingnut.
•  Ihuaqtut iliharviit naupkaqattainaqtait ikayuqhugillu nakuuhaqhautiqaqtumik ayuiqharviqaqtut.

Ihuarutikhait ilagiinik ilauqatigiingniq
Angayuqqaat nutaraita ilihaiyilraariyait. Ikpingnaqtumik havaaqaqtut nutaqqami inuuhianni 
ayuiqharaaqtillugu. Nakanaittumik tun’ngavikhaliurutiblugu nutaqqam ayuiqhaudjutikhaa, iligiiglutik 
hakugiktukhat ilagiit, ilihaqtut, ilihaiyit iliharvingnut hivulliuqtiuyut, nuatqatigiillu.

Ilihimaliqtauyut ikayuuutauvaktut 
• Ilihaqtut ilihautait puqtutilaaryuumivaktut ilihariaqattaqpalirlutiglu. 
• Ilihaqtut aggitihimayatik havaktakhatit iniqtiriinaqpakhugit.
• Ilihaqtut iniqtiqpagait iliharnirmit ilihariarniaqhutiglu iliharvigyuanut.
•  Ilihaiyit ilihimayait akhuqpautiniaqtait ilhaqtut angayuqqaangit ikayuqatigivagait ilihaiyit. 
•  Nutaqqat aallatqiinik pitquhiqaqtu nakuutqiyauvaktut ilihauhiit angayuqqaat ilihimattiaqtullu 

ikayuqtigiigaangamik. Ikayuqtigiingniq ikayuutauyut atapkautauvakhutik pitquhiinit aihimaviit 
pitquhiinillu iliharviup.

•  Ilihaqtup imiqpaliruhia, aanniqhiniaruhia, inuuqatauttiaruirninga mikhiyuumiqpaktut angayuqqaat 
ilauvaliraangamik.

•  Angayuqqaat ikayuqpaktut ilihautiit nakuuharyuumiyumablugit ilauqattaqpakpata iliharviup 
huliqataudjutiini, ilihaiyiiniglu ilitaqhikpata, kangiqhimainnaqata nutaqqami iliharviagut.

•  Angayukhiit ilihaqtut ihuaqtumik nuutiqpaktut, havaamingik nakuunginaqhutik, hivunikhaqtiglu 
ilitturiyuumiqhugu angayuqqaangit ilaunginnaqata ilihaqtamingik.


